DOME UN RIMIEDI PAR SALVA IL FURLAN:
INSEGNALU TES SCUELIS

O sin une vorute, culi in Frill, ch’o vin un fregul di afiet e di
passion pe nestre lenghe e ch’o sintin un bruseghin malandret a
viodile strapacade, imbastardide, butade sot i pits, ancje di furlans
gnognos e debuluts di custituzion che no si tegnin apaiats di doprale.
E ogni altre di nus capite di sintisi a di che a lei robis scritis par furlan
e je masse fature, e che a scrivi par furlan no rivin adore altri che i
glotolics di profession. E di une bande e je ancje vere: a lei come che
a scrivin i furlans dal stamp de Filologjiche e je pardabon une pene e
une fature di suda tré cjamesis; e par ridusi in forme resonade e
coerent ce che nus mandin i nestris amis, nus tocje par solit di torna
a scrivi dut di plante far.

E alore si varessial propit di cjantad lis recuiis ae lenghe dai
nestris viei e de nestre tiere? Si varessial di metisi il cQr in pas e cedi
la man al talian des massariis tornadis di Milan o di Rome, o a chel
messedot dialetal ch’al trionfe a Udin e ch’al fas juste riviel a cui ch’al
a cualchi sensibilitat sul cont dal fevela? Noaltris ch’o vin vude cheste
idee buzarone di fa un gjornal par furlan, o vin za mostrat di no vé
piardude ogni sperance; ma no stentin a capi e a ricognossi che il
sfuei furlan al zove p6c e che nol bastares nancje multiplica lis
publicazions, ne stampa libris, gramatichis, vocabolaris, né cjantis, née
contis, né comediis; nol bastarés nancje ch’al saltas fir di colp un
grant scritor furlan, un di chei che a dismovin un grum di suns{r intor
di 16r. E nol baste fa e publica studis e ciri flr documents e cuistiona
su la lidris des peraulis e su la morfologjie e su lis legs dal discori
furlan, co la int no cjol e no lei robe furlane, parce che no sa lei
furlan, parcé che e fas masse fature!... Cuintri un prejudizi popolar di
cheste fate no valin nuie i sfuarcs dai “studiats”.

La storie di ducj i lengags vifs e muarts nus insegne che par
salva il furlan di une muart sigure, par ferma la s6 angunie, par meti
ancjemo un fregul di sanc tes sos venis, al € nome un rimiedi e nome
un mieg: falu insegna tes scuelis, usa i frutins a lei e a scrivi alc par
furlan fin dai prins agns, crea sui bancs de scuele publiche un fregul
di cognossince e di familiaritat cu lis dificultats de nestre lenghe (che
a son plui piculis di chés di tants altris lenghis).

Nol covente di che par fa chest tant, bisugne che tes scuelis
publichis o comandin. di bessoéi: il guviar di Rome nol comandara mai
che s’insegni ai fruts la lenghe dal I6r pais; i mestris forescj che a
invadin lis nestris scuelis no puedin e no vuelin sinti chescj discors, e
dai mestris furlans ind esal trops che a savaressin insegna la lenghe
che no si tegnin apaiats di fevela?

(Patrie dal Fridl - 1949)



